

КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Семьяö быдтöм вылö кагаöс сетiгöн государствосянь отсöг йылысь» Коми Республикаса Оланпас збыльмöдан мераяс йылысь
«Семьяö быдтöм вылö кагаöс сетiгöн государствосянь отсöг йылысь» Коми Республикаса Оланпас збыльмöдöм могысь Коми Республикаса Правительство шуис:

1. Индыны Коми Республикаса йöзлы отсöг сетан агентствоöс Коми Республикаса олöмö пöртысь власьтлöн уполномочитöм органöн, кодi примитöм решение урчитöм да мынтöм йылысь:

а) бать-мамтöм челядьöс да бать-мам дöзьöртöг кольöм челядьöс, кодъяс опека (попечительство) улын да приёмнöй семьяын, видзöм вылö быд тöлысся сьöм (водзö - кага видзöм вылö быд тöлысся сьöм);

б) кага видзöм вылö быд тöлысся сьöм дорö шоныд, би, оланiн быдлунъя дзоньталöм, пызан-улöс ньöбöм да бытöвöй услугаясысь мынтысьöм вылö быд тöлысся содтöд (водзö - содтöд), мый мынтöны быд приёмнöй кагалы, кодi олö приёмнöй семьяын опека (попечительство) улын.

2. Вынсьöдны Пи (ныв) пыдди босьтiгöн öтчыдысь сетан сьöм урчитан да мынтан пöрадок да условиеяс содтöд серти.

3. Коми Республикаса йöзлы отсöг сетан агентстволы тöлысьöн урчитны «Семьяö быдтöм вылö кагаöс сетiгöн государствосянь отсöг йылысь» Коми Республикаса Оланпаслöн 4 статьяса 2 юкöнын пасйöм документъяс сетан да кага видзöм вылö быд тöлысся сьöм да содтöд урчитöм да мынтöм йылысь решение примитан правилöяс.

4.  Тшöктыны Коми Республикаса йöзлы отсöг сетан агентстволы  гöгöрвоöдны тайö шуöмса 2 пунктöн вынсьöдöм Пöрадокöн да условиеясöн вöдитчöм.

5. Лыддьыны вынтöмöн  «Семьяö быдтöм вылö кагаöс сетiгöн государствосянь отсöг йылысь» Коми Республикаса Оланпас збыльмöдан мераяс йылысь» Коми Республикаса Правительстволысь 2008 во öшым тöлысь 23 лунся 366 №-а шуöм.

6. Тайö шуöм збыльмöдöм бöрся видзöдны Коми Республикаса Юралысьöс вежысь К.Ю.Ромадановлы.
Коми Республикаса Юралысь                                                      В.Гайзер

Сыктывкар

2010 вося вöльгым тöлысь 9 лун

383 №

ВЫНСЬÖДÖМА

Коми Республикаса Правительстволöн

2010 во вöльгым тöлысь 9 лунся 383 №-а шуöмöн

(содтöд)

Пи (ныв) пыдди босьтiгöн öтчыдысь сетан сьöм урчитан да мынтан 
ПÖРАДОК ДА УСЛОВИЕЯС 

1. Тайö Пöрадокыс да условиеясыс, мый дасьтöма «Семьяö быдтöм вылö кагаöс сетiгöн государствосянь отсöг йылысь» Коми Республикаса Оланпас (водзö - Коми Республикаса Оланпас) збыльмöдöм могысь веськöдлö кага видзöм вылö быд тöлысся сьöм (водзö - пособие) урчитан да мынтан юалöмъясöн.

2. Коми Республикаса Оланпасöн урчитöм ыджда пособиесö урчитöны да мынтöны Коми Республика мутасын олысь Россия Федерацияса гражданинлы, кодi босьтö быдтыны пи (ныв) пыдди бать-мамтöм челядьöс да бать-мам дöзьöртöг кольöм челядьöс.

Пособие вылö правоыс эм пи (ныв) пыдди босьтысьяслöн öтилöн. Кор пи (ныв) пыдди босьтöны кык да унджык челядьöс, сэки пособиесö мынтöны быд кагалы.

3. Пособиесö урчитöны сэки, кор  сы бöрын воис шыöдчöм пи пыдди босьтöм йылысь ёрдса решениелöн вына лунсянь 6 тöлысьысь эз сёрджык.

4. Пособие урчитöм могысь пи (ныв) пыдди босьтысьяс пиысь öтиыс либö морт, кодi Россия Федерацияса законодательство серти петкöдлö сiйöс, сетö Коми Республикаса йöзлы отсöг сетан агентстволöн мутас органö (водзö - Агентствоса мутас орган), а кор пи (ныв) пыдди босьтысьяс öтилöн олан серти (овлан места серти) пасйöм органыс абу - Коми Республикаса йöзлы отсöг сетан агентствоö (водзö - Агентство) татшöм документъяс:

1) пособие урчитöм йылысь шыöдчöм сiйöс ваянног пасйöмöн (финансово-кредитнöй учреждениеын лицевöй тшöт вылö, пошта пыр либö Агентствоса мутас органлöн касса пыр (олысьяслы социальнöй отсöг сетöмын государственнöй услугаяс сетан шöринлöн касса пыр – кор пособие урчитöмла шыöдчöны Агентствоö);

2) пи пыдди босьтöм йылысь ёрдлöн вына решение;

3) паспорт (кор пособие урчитны да мынтыны правоа гражданин нимсянь  уджалö морт, кодi  Россия Федерацияса законодательство серти петкöдлö сiйöс, сэки содтöд петкöдлöны петкöдлысьлысь паспорт да лöсялана уджмогъяс эскöдысь документ);

4) важ олан места серти пособие мынтöм (мынтытöм) йылысь справка (кор вежсьö олан местаыс);

5) олан места серти пособие урчитны да мынтыны правоа гражданинлöн семьяö пырысьяс йылысь справка;

6) документ, мый эскöдö кагалöн психическöй да дзоньвидзалунын дзескöдöмъяс (сетöны сэки, кор кагалöн эм татшöм дзескöдöмъяс, медым урчитны психическöй да дзоньвидзалунын дзескöдöм  кагаöс пи (ныв) пыдди босьтiгöн Коми Республикаса Оланпасöн урчитöм пособие).

Кор кагаöс пи (ныв) пыдди босьтöны кык пи (ныв) пыдди босьтысь , сэки пособие урчитöм йылысь шыöдчöмын пасйöны мöд пи (ныв) пыдди босьтысьöн пособие босьттöм йылысь юöръяс.

Тайö пунктса 2, 3 да 6 подпунктъясын пасйöм документъяссö сетöны подлинникъясын (оригиналъясын). Сетöм документъяслысь копияяссö вöчöны Агентствоын (Агентствоса мутас органын)  да эскöдö Агентствоса (Агентстволöн мутас органса)  уполномочитöм специалист.

Тайö пунктын пасйöм документъяс сетан лунö гражданинлы бергöдöны документъяслысь подлинникъяс (оригиналъяс) да Агентствоса (Агентстволöн мутас органса)  уполномочитöм специалист сетö документъяс босьтöм йылысь расписка налысь лыддьöг да сетан кадпас пасйöмöн.

Пошта юкöн пыр документъяс ыстiгöн тайö пунктса 2, 3 да 6 подпунктъясын пасйöм документъяссö ыстöны нотариальнöя эскöдöм копияясын.

5. Агентство (Агентстволöн мутас орган)  тайö Пöрадокса да условиеясса 4 пунктын пасйöм документъяс сетан лунсянь 5 уджалан лунöн видлалö найöс да примитö пособие урчитöм да мынтöм йылысь (пособие урчитöмын да мынтöмын öткажитöм йылысь) решение.

 Шыöдчöм да тайö Пöрадокса да условиеясса 4 пунктын пасйöм документъяс пошта юкöн пыр ыстiгöн Агентствоö (Агентстволöн мутас органö) сетан лунöн лыддьыссьö федеральнöй пошта связь организацияысь Агентствоö (Агентстволöн мутас органö) воан лунсянь.

 6. Пособие  урчитöмын да мынтöмын öткажитан подувъясöн лоöны:

1) тайö Пöрадокса да условиеясса 4 пунктын пасйöм документъяс абу сетöм либö тырвыйö абу сетöм;

2) ылöса юöр сетöм, мый колö пособие урчитiгöн.

Кор колö эскöдны гражданинöн сетöм юöръяслысь збыльлунсö, сэки Агентство (Агентстволöн мутас орган) прöверитö пасйöм юöръяссö органъясö да организацияясö, мыйяслöн эм колана юöр, запросъяс ыстöмöн. Та дырйи тайö Пöрадокса да условиеясса 5 пунктын пасйöм гражданинлысь документъяс видлалан кадколастсö Агентствоса (Агентстволöн мутас органса) юрнуöдысь либö сыöн уполномочитöм морт нюжöдö корана юöр босьтöм могысь колана кадколаст вылö, но 30 календарнöй лунысь оз унджык вылö, та йылысь юöртöны гражданинлы лöсялана запрос ыстан лунсянь 3 уджалан лунöн гижöда юöртöм ыстöмöн.

Гражданинöн сетöм юöръяслысь абу стöчлун эскöдысь босьтöм юöр подув вылын Агентство (Агентстволöн мутас орган) примитö пособие урчитöмын да мынтöмын öткажитöм йылысь решение.

Агентство (Агентстволöн мутас орган) гижöдöн юöртö гражданинлы примитöм решение йылысь лöсялана решение примитан лунсянь 5 уджалан лунöн (кор примитöны пособие урчитöмын да мынтöмын öткажитöм йылысь решение, сэки пасйöны татшöм решение примитöмлысь подувъяс).

Гражданалöн эм право мöдысь шыöдчыны Агентствоö (Агентстволöн мутас органö) тайö Пöрадокса да условиеясса 3 пунктын пасйöм кадколастö пособие урчитöмла да мынтöмла тайö пунктöн урчитöм пособие урчитöмын да мынтöмын öткажитан подувъяс бырöдöм бöрын.

7. Агентстволöн мутас орган (кор пособие урчитöмла шыöдчöны Агентстволöн мутас органö), олысьяслы социальнöй отсöг сетöмын государственнöй услугаяс сетан шöринö (кор пособие урчитöмла шыöдчöны Агентствоö) вуджöдö (мынтö) гражданинлы пособиесö пособие урчитöм да мынтöм йылысь лöсялана решение примитан лунсянь 10 уджалан лунöн.

8. Босьтысьлы арталöм пособиесö, мый абу босьтöма кувсьöм понда, сетöны Россия Федерацияса гражданскöй законодательство серти.

9. Пособие сетöмкöд йитчöм рöскодъяс сьöмöн могмöдöны Коми Республикаса республиканскöй бюджет тшöт весьтö.

10. Пособие урчитан да мынтан юалöмъяс кузя вензьöмъяссö ладмöдöны законодательствоöн урчитöм пöрадок серти.

вудж. Коснырева

6764 пас


